
1. პროექტის მიზანი
საქართველოს შრომის, ჯანმრთელობისა და სოციალური დაცვის სამინისტროში არსებული საინფორმაციო სისტემების მდგრადობისა და სერვისის უწყვეტობის უზრუნველსაყოფად, ასევე მიმდინარე და დაგეგმილი საინფორმაციო ტექნოლოგიური პროექტების წარმატებით განხორციელებისათვის აუცილებელია საერთაშორისო სტანდარტების შესაბამისი ძირითადი და სარეზერვო სერვერული ცენტრის არსებობა. იმისათვის, რომ სერვერულ ცენტრში არსებული ტექნიკური აპარატურა (სერვერები, მონაცემთა სანახები, ქსელური მოწყობილობები) დაცული იყოს გარემო პირობებით გამოწვეული შეფერხებებისაგან (ელექტროენერგიის გათიშვა, ხანძარი, დატბორვა, აპარატურის გადახურება), საერთაშორისო სტანდარტის მიხედვით სერვერულ ცენტრს - როგორც ძირითადს, ასევე სარეზერვოს, აუცილებლად უნდა გააჩნდეს შემდეგი კომპონენტები:
· უწყვეტი კვების წყარო N+1 (Need plus one) რეზერვირებით, 
· დამოუკიდებელი გენერატორი ღია ცის ქვეშ გამოყენებისათვის (უწყვეტი კვების წყაროს სიმძლავრე + 30-40% რეზერვი), 
· აწეული იატაკი და შეკიდული ჭერი (კომუნიკაციების გაყვანილობისათვის, ასევე შესაძლო დატბორვისგან დაცვისათვის), 
· გაგრილების სისტემა როგორც სერვერული ოთახისათვის, ასევე უაშუალოდ სერვერული კარადებისათვის (რეკებისათვის) (სითხით გაგრილების სისტემა) N+1 რეზერვირებით, 
· ხანძრის აღმოჩენის და ქრობის სისტემა როგორც სერვერული ოთახისათვის, ასევე უშუალოდ სერვერული კარადებისათვის (აირის გამოყენებით),
· ვიდეო-კონტროლისა და ტერიტორიაზე დაშვების სისტემა (შესაძლებელია ინტეგრირებული იყოს სამინისტროში არსებულ სისტემებთან) 
საინფორმაციო სისტემების მაქსიმალური მდგრადობის და უწყვეტობის მისაღწევად, ასევე რეალურ დროში იდენტური ინფორმაციის არსებობისათვის აუცილებელია  ძირითადი და სარეზერვო სერვერული ცენტრები ერთმანეთთან დაკავშირდეს „წერტილი-წერტილი“ ოპტიკურ-ბოჭკოვანი შეერთებით და  საინფორმაციო კვანძები განაწილდეს შემდეგნაირად: ძირითად სერვერულ ცენტრში განთავსდეს კლასტერი, ხოლო სარეზერვო სერვერულ ცენტრში განთავსდეს ერთი საინფორმაციო კვანძი, რომელიც ძირითადი სერვერული ცენტრის მწყობრიდან გამოსვლის შემთხვევაში უზრუნველყოფს ყველა არსებული კრიტიკული სერვისის ფუნქციონალობას სრული დატვირთვით. 


2. არსებული მდგომარეობის აღწერა

2.1. ფიზიკური ინფრასტრუქტურა
ამჟამად საქართველოს შრომის, ჯანმრთელობისა და სოციალური დაცვის სამინისტროს გააჩნია მხოლოდ ძირითადი სერვერული ცენტრი, რომელიც აღჭურვილია საერთაშორისო სტანდარტების შესაბამისი კომპონენტებით, რომელთაგან ზოგიერთი საჭიროებს მოდერნიზებას.  კერძოდ:
· სერვერულ ცენტრს არ გააჩნია ვიდეო დაკვირვების სისტემა, რომელიც უზრუნველყოფს სერვერული ცენტრის ტერიტორიაზე გადაადგილების აღრიცხვას;
· ხანძრის აღმოჩენის და ქრობის სისტემა დამონტაჟებულია მხოლოდ სერვერების კარადებზე (რეკებზე), რაც არასაკმარისია სერვერული ცენტრის ტერიტორიაზე წარმოქმნილი ხანძრის შემთხვევაში;
· გაგრილების სისტემა დამონტაჟებულია მხოლოდ სერვერების კარადებზე (რეკებზე). ამჟამად მიმდინარეობს გაგრილების სისტემის დამატებითი გარე მოდულის შესყიდვა და მონტაჟი, რაც აამაღლებს რეკების გაგრილების სისტემის მდგრადობას და უზრუნველყოფს მის შეუფერხებელ მუშაობას. 
· სერვერული ცენტრის ტერიტორია გრილდება საყოფაცხოვრებო კონდიციონერებით (სამი კონდიციონერი), რომლებიც შესაძლებელია განხილული იქნენ გაგრილების სარეზერვო საშუალებად რეკების გაგრილების სისტემის მწყობრიდან გამოსვლის შემთხვევაში. აღნიშნული კონდიციონერები არ მუშაობენ მონაცვლეობით რეჟიმში და მათგან ერთს არ აქვს ავტომატური ჩართვის ფუნქცია;

2.2. ტექნიკური აღჭურვილობა

2.2.1. ქსელური აპარატურა
არსებულ ძირითად სერვერულ ცენტრში ქსლური მოწყობილობები - გამანაწილებლები, მარშრუტიზატორები და ფილტრები არის დუბლირებული და შესაბამისად უზრუნველყოფილია  სერვერული ცენტრის ქსელური ინფრასტრუქტურის მდგრადობა. ამასთან, მიმდინარე და დაგეგმილი პროექტების მოთხოვნების გათვალისწინებით (SIMS, HIMS-HSSP), მსოფლიო ბანკის პროექტის ფარგლებში გათვალისწინებულია არსებული ფილტრების ჩანაცვლება უფრო მძლავრი ფილტრებით და არსებული გამანაწილებლებისათვის კვების ბლოკების დამატება. ამდენად, ძირითადი სერვერული ცენტრის ქსელური ინფრასტრუქტურა არ საჭიროებს რაიმე დამატებით ძალისხმევას მოკლევადიან პერიოდში. თუმცა, სამინისტროს ამოცანებიდან გამომდინარე გრძელვადიან პერიოდში შესაძლებელია დღის წესრიგში დადგეს არსებული ქსელური ინფრასტრუქტურის მოდერნიზება - სიმძლავრეების გაზრდა. 

2.2.2. სერვერული პარკი

არსებული სერვერული ცენტრი ძირითადად აღჭურვილია მაღალი წარმადობის სერვერებით, რომელთა უმრავლესობა ფუნქციონირებს ვირტუალურ გარემოში და ემსახურება ამჟამად სამინისტროში არსებულ სერვისებს. მათი მოდერნიზება მოკლევადიან პერიოდში დაგეგმილი არ არის, თუმცა ახლად დასმული ამოცანების განსახორციელებლად აღნიშნული რესურსები არასაკმარისია. 

2.2.3. მონაცემთა სანახი

არსებული მონაცემთა სანახის მოცულობის, მსოფლიო ბანკის მიერ შესყიდვის პროცესში მყოფი მონაცემთა სანახის მოცულობის, მიმდინარე და დაგეგმილი სისტემების საჭიროებების, SIMS, HIMS-HSSP  სისტემების მონაცემთა ბაზის წლიური 10-15% ზრდის ტემპის გათვალისწინებით როგორც მოკლევადიან, ასევე საშუალოვადიან (2 წელი) პერიოდში მონაცემთა სანახის სიმძლავრეები გაზრდას არ საჭიროებს. თუმცა, გრძელვადიან პერსპექტივაში, სამინისტროს ამოცანებიდან გამომდინარე შესაძლებელია დღის წესრიგში დადგეს სიმძლავრეების გაზრდა და იმ დროისათვის არსებული ტექნოლოგიური მიღწევების დანერგვა.

2.3. პროგრამული უზრუნველყოფის ლიცენზიები
არსებულ სერვერულ ცენტრში საოპერაციო სისტემები ლიცენზირებულია. ამასთან მსოფლიო ბანკის პროექტით გათვალისწინებულია  შესყიდვის პროცესში არსებული სერვერული ტექნიკის ლიცენზიების მიღებაც. გარდა ამისა, მოკლევადიან პერიოდში აუცილებელი იქნება 2.2.2. პუნქტში მითითებული შესასყიდი სერვერული ტექნიკის კონფიგურაციის შესაბამისი ვირტუალიზაციის ლიცენზიის შესყიდვა.
მიმდინარე და დაგეგმილი პროექტების მოცულობიდან გამომდინარე (SIMS, HIMS-HSSP) მნიშვნელოვნად გაიზრდება საინფორმაციო სისტემების რაოდენობა, რომელთა მართვა სათანადო მონიტორინგის სისტემების გარეშე შეუძლებელი გახდება. აქედან გამომდინარე, მოკლევადიან პერიოდში აუცილებელი იქნება საინფორმაციო სისტემებისა და ინფრასტრუქტურის მონიტორინგის ლიცენზირებული სისტემის შესყიდვა და დანერგვა. 

რაც შეეხება სარეზერვო სერვერულ ცენტრს, სამინისტროს არ გააჩნია სარეზერვო მონაცემთა დამუშავების ცენტრი, რაც  ძირითადი სერვერული ცენტრის მწყობრიდან გამოსვლის შემთხვევაში საფრთხის წინაშე აყენებს როგორც არსებული სისტემების, ასევე მიმდინარე და მომავალში დასანერგი სისტემების მდგრადობას და მომხმარებლებისათვის (შიდა და გარე მომხმარებლები) უწყვეტი სერვისის მიწოდების უზრუნველყოფას.
3. ამოცანები

მიმდინარე თავში აღწერილია ის ქმედებები, რომელიც აუცილებელია არსებული სერვერული ცენტრის მოდერნიზებისათვის და სარეზერვო სერვერული ცენტრის ფორმირებისათვის. შესაბამისი ფინანსური ხარჯთაღრიცხვა მოცემულია წინამდებარე დოკუმენტის მე-6 თავში.

3.1. არსებული სერვერული ცენტრის მოდერნიზება

3.1.1. ფიზიკური ინფრასტრუქტურა
როგორც ზემოთ უკვე ავღნიშნეთ, არსებული სერვერული ცენტრის ფიზიკური ინფრასტრუქტურა საჭიროებს მოდერნიზაციას, რათა მაქსიმალურად გამოვრიცხოთ გარე ფაქტორების ზემოქმედების შედეგად სერვერული პარკის მუშაობის პარალიზება. ამისათვის უნდა გატარდეს შემდეგი ღონისძიებები: 
· სერვერული ცენტრის ტერიტორიაზე დამონტაჟდეს ვიდეო დაკვირვების IP კამერა, რომელიც უზრუნველყოფს სერვერულ ცენტრში დაფიქსირებული მოძრაობის ჩაწერას ინფორმაციის მატარებელზე;
· უნდა შემოწმდეს სერვერული ცენტრის ტერიტორიაზე დამონტაჟებული ხანძრის აღმომჩენი ცენტრალური სისტემის გამართულობა. ამასთან, სერვერული ცენტრის მიმდებარე ტერიტორიაზე უნდა დამონტაჟდეს ხანძარსაწინააღმდეგო დაფა სტანდარტული საშუალებებით (ცეცხლმაქრები), რომელიც განკუთვნილი იქნება კონკრეტულად სერვერული ცენტრის ტერიტორიის სახანძრო უსაფრთხოებისთვის;
· სერვერული ცენტრის გაგრილების სარეზერვო სისტემა, რომელიც ამავდროულად უზრუნველყოფს სერვერული ცენტრის ოთახის გაგრილებას (საყოფაცხოვრებო კონდიციონერები) უნდა ჩაირთოს მუშაობის მონაცვლეობით რეჟიმში. ამისათვის აუცილებელია დამონტაჟდეს მართვის ბლოკი, რომელიც უზრუნველყოფს ერთდროულად ორი კონდიციონერის მუშაობას და ერთის დასვენებას მონაცვლეობით. ამასთან, ერთ-ერთ კონდიციონერზე აუცილებელია დამონტაჟდეს ავტომატური ჩართვის ბლოკი. იმ შემთხვევაში თუ აღნიშნულ კონდიციონერზე შეუძლებელია ავტომატური ჩართვის ბლოკის მონტაჟი, მაშინ იგი საჭიროებს შეცვლას.

3.1.2. ტექნიკური აღჭურვილობა

3.1.2.1. ქსელური აპარატურა
მსოფლიო ბანკის პროექტის ფარგლებში მიმდინარეობს ახალი მძლავრი Cisco ASA Firewall 5540 მოდელის ფილტრების შესყიდვა, რომლითაც უნდა ჩანაცვლდეს არსებული ფილტრები. ფილტრების შესყიდვასთან ერთად მომწოდებელი ვალდებულია განახორციელოს მათი ინსტალაცია. ამასთან, ამავე პროექტის ფარგლებში გათვალისწინებულია არსებული გამანაწილებლისათვის კვების ბლოკის დამატება და ერთი იდენტური გამანაწილებლის - Cisco 4948 შესყიდვა ორი კვების ბლოკით, რაც უზრუნველყოფს ქსელის გამანაწილებლების სრულ დუბლირებას.

3.1.2.2. სერვერული პარკი

ინფორმაციული ტექნოლოგიების დეპარტამენტის მიერ მიმდინარე და დაგეგმილი პროექტების შესახებ ინფორმაციის ანალიზის შედეგად გამოიკვეთა სერვერული პარკის გაფართოების აუცილებლობა, რაც გამოწვეულია შემდეგი გარემოებებით: USAID-ის მიმდინარე პროექტის ფარგლებში დაისვა ახალი ამოცანები, რომელიც საჭიროებს მოკლევადიან პერიოდში სერვერული რესურსების გამოყოფას, რაც ამჟამად არსებული და დაგეგმილი დამატებითი რესურსის მიხედვით სამინისტროს ძირითად სერვერულ ცენტრს არ გააჩნია. კერძოდ, მიმდინარე წლის შემოდგომაზე საწარმოო გარემოში ელექტრონული ჯანდაცვის პროექტის ფარგლებში უნდა გაეშვას ფარმაცევტული და ელექტრონული რეცეპტის, ამბულატორიული დაწესებულებების მართვის მოდულები. გარდა ამისა, ელექტრონული ჯანდაცვის სისტემის განვითარებასთან ერთად აუცილებელია მუდმივი სატესტო გარემოს შექმნა, რომელშიც განხორციელდება ყველა ცვლილების ტესტირება და მხოლოდ ამის შემდგომ აისახება საწარმოო გარემოში. 
გასათვალისწინებელია ის გარემოება, რომ სერვერული ტექნიკის რესურსების ოპტიმიზირების მიზნით მოხდება სერვისების დაჯგუფება და ვირტუალურ გარემოში მათი ფუნქციონირება. ამდენად, ძირითადი სერვერული ცენტრის სერვერული პარკი უნდა გაძლიერდეს შემდეგი მონაცემების მქონე ტექნიკით:

· 1 ბლეიდ სისტემა, შემდგარი 6 სერვერისაგან შემდეგი მონაცემებით: 2 ცალი 6 ბირთვიანი პროცესორი, 96 გბ მეხსიერებით;
აღნიშნული რესურსებით სერვერული პარკის მოდერნიზება საშუალებას მოგვცემს შევქმნათ ასევე რეზერვი საშუალოვადიანი პერიოდისათვის.

3.1.2.3. მონაცემთა სანახი
მსოფლიო ბანკის პროექტის ფარგლებში მიმდინარეობს მონაცემთა სანახის რესურსების გაფართოება. კერძოდ, არსებულ ინფრასტრუქტურას უნდა დაემატოს არსებულთან შედარებით დიდი მოცულობის, მაგრამ ნაკლები წარმადობის მონაცემთა სანახი. მონაცემთა სანახის შესყიდვასთან ერთად მომწოდებელი ვალდებულია განახორციელოს მისი ინსტალაცია. ამასთან, დეპარტამენტს დაგეგმილი აქვს არსებული მონაცემთა სანახის რესურსების ოპტიმიზირება.

3.1.3. პროგრამული ლიცენზიები
3.1.2.2. პუნქტში აღწერილი არსებული სერვერული ცენტრის სერვერული პარკის მოდერნიზება გამოიწვევს შესაბამისი ვირტუალიზაციის (VMware) ლიცენზიების დამატებას 12 პროცესორზე (6 ცალი 2 პროცესორიანი ბლეიდ სერვერებისათვის). 

3.2. სარეზერვო სერვერული ცენტრის ფორმირება

3.2.1. ფიზიკური ინფრასტრუქტურა

სამინისტროს სარეზერვო სერვერული ცენტრის ოთახი უნდა იყოს 30-35 კვ.მ. იგი უნდა აღიჭურვოს საერთაშორისო სტანდარტის შესაბამისად და დააკმაყოფილოს ზევით მოყვანილი ჩამონათვალით განსაზღვრული მოთხოვნები. კერძოდ:
· 36 კვტ. სიმძლავრის  უწყვეტი კვების წყარო N+1 (Need plus one) რეზერვირებით (2 X 18 კვტ. სიმძლავრის მოდული + 1 X 18 კვტ. სიმძლავრის მოდული რეზერვირებისათვის);
· 80 კვტ.-იანი დამოუკიდებელი გენერატორი ღია ცის ქვეშ გამოყენებისათვის;
· აწეული იატაკი და შეკიდული ჭერი (კომუნიკაციების გაყვანილობისათვის, ასევე შესაძლო დატბორვისგან დაცვისათვის);
· 3 სასერვერო კარადა გაგრილებისა და ხანძრის აღმოჩენის და ქრობის დუბლირებული სისტემებით;
· გაგრილების სისტემა სერვერული ოთახისათვის საყოფაცხოვრებო ზამთარი/ზაფხული კონდიციონერების ბაზაზე, ავტომატური ჩართვის და მონაცვლეობით რეჟიმში მუშაობის ბლოკებით, N+1 რეზერვირებით, რომელიც კრიტიკულ სიტუაციებში შესაძლებელია გამოყენებული იქნეს სასერვერო კარადების გაგრილებისთვისაც; 
· ხანძრის აღმოჩენის და ქრობის სისტემა სერვერული ოთახისათვის;
· ვიდეო-კონტროლისა და ტერიტორიაზე დაშვების სისტემა (შესაძლებელია ინტეგრირებული იყოს სამინისტროში არსებულ სისტემებთან) 
ასევე, აუცილებელია ძირითადი და სარეზერვო სერვერული ცენტრების დაკავშირება ოპტიკურ-ბოჭკოვანი სადენით, რათა განხორციელდეს ინფორმაციის ასახვა ორივე სერვერულ ცენტრში დროის რეალურ მომენტში.

3.2.2. ტექნიკური აღჭურვილობა

3.2.2.1. ქსელური აპარატურა
სარეზერვო სერვერულ ცენტრში ქსელური ინფრასტრუქტურის მოსაწყობად, რომელიც იქნება დუბლირებული და უზრუნველყოფს მაქსიმალურ მდგრადობას და უწყვეტობას, აუცილებელია შემდეგი აპარატურული აღჭურვილობა:
· 2 ერთეული (დუბლირებული) მარშრუტიზატორი;
· 2 ერთეული (დუბლირებული) ფილტრი;
· 2 ერთეული (დუბლირებული) მონაცემთა სანახის გამანაწილებელი;
· 2 ერთეული (დუბლირებული) ქსელის გამანაწილებელი;
· 2 ერთეული (დუბლირებული) გამანაწილებელი ქსელის აგრეგაციისათვის;

3.2.2.2. სერვერული პარკი

სარეზერვო სერვერული ცენტრის სერვერული პარკის რესურსების დათვლა ეყრდნობა არსებული, მიმდინარე და დაგეგმილი საინფორმაციო ტექნოლოგიური პროექტების საჭიროებებს და აღნიშნული სისტემების ინფორმაციის მოცულობის ზრდის ტემპებს. ამასთან, გათვალისწინებულია, რომ ძირითადი სერვერული ცენტრის სრულად მწყობრიდან გამოსვლის შემთხვევაში სარეზერვო მონაცემთა დამუშავების ცენტრმა უნდა უზრუნველყოს სამინისტროსათვის კრიტიკული სერვისების უმოკლეს დროში განახლება და სრული დატვირთვით ფუნქციონირება (კრიტიკული სერვისების ჩამონათვალი იხილეთ მე-5 თავში).
კრიტიკული სერვისების მდგრაგობის და უწყვეტობის მისაღწევად აუცილებელია სარეზერვო სერვერულ ცენტრში განთავსდეს შემდეგი მონაცემების სერვერული ტექნიკა (გასათვალისწინებელია ის გარემოება, რომ სერვერული ტექნიკის რესურსების ოპტიმიზირების მიზნით მოხდება სერვისების დაჯგუფება და ვირტუალურ გარემოში მათი ფუნქციონირება):

2 ბლეიდ სისტემა, თითოეული შემდგარი 7 სერვერისაგან შემდეგი მონაცემებით: 2 ცალი 6 ბირთვიანი პროცესორი, 96 გბ მეხსიერებით;

3.2.2.3. მონაცემთა სანახი

სარეზერვო სერვერული ცენტრის მონაცემთა სანახის რესურსების დათვლა ეყრდნობა არსებული, მიმდინარე და დაგეგმილი საინფორმაციო ტექნოლოგიური პროექტების საჭიროებებს და აღნიშნული სისტემების ინფორმაციის მოცულობის ზრდის ტემპებს. რესურსების ოპტიმიზირების მიზნით სარეზერვო სერვერული ცენტრის მონაცემთა სანახი გაიყოფა ორ ფიზიკურ ნაწილად - სერვისებისათვის, რომლებიც საჭიროებენ მონაცემთა სანახზე სწრაფ მიმართვას (ინფორმაციის წაკითხვა/ჩაწერა) და სისტემები, რომლისთვისაც ასეთი სისწრაფე კრიტიკული არ არის. ასევე, მონაცემთა სანახზე ადგილი გამოიყოფა პასიური პროცესებისათვის, კერძოდ ინფორმაციის დაგროვებისათვისა და რეზერვირებისათვის.ყოველივე ზემოთქმულიდან გამომდინარე, სარეზერვო სერვერული ცენტრის მონაცემთა სანახის მონაცემები შემდეგია:
· მონაცემთა სანახის მართვის ბლოკი დუბლირებული კვებით და დუბლირებული კონტროლერით;
· მყარი დისკების 2 თარო სწრაფი მიმართვის დისკებისათვის (FC 15 000 ბრუნი) 16 ფიზიკური 300 გბ მოცულობის დისკით;
· მყარი დისკების 1 თარო SATA დისკებისათვის (SATA 7200 ბრუნი) 16 ფიზიკური 2 ტბ მოცულობის დისკით.
აღნიშნული კონფიგურაციის მონაცემთა სანახის მოცულობა შეადგენს 4.2 ტბ სივრცეს სწრაფი მიმართვის სერვისებისათვის და 24 ტბ სივრცეს სერვისებისათვის, რომლებიც არ საჭიროებენ სწრაფ მიმართვას მონაცემთა სანახზე და პასიური სერვისებისათვის.

3.2.3. პროგრამული ლიცენზიები
სარეზერვო სერვერულ ცენტრში სერვერული პარკისათვის აუცილებელია როგორც მონაცემთა ბაზების სერვერული ლიცენზიები, ასევე სერვერების ვირტუალურ გარემოში მუშაობის ლიცენზიები:
· MS SQL Server 2008 R2 SP1
· MS BizTalk
· MS Exchange
· MS SharePoint
· Microsoft System Centre Operations Manager
· VMware

4. მოსალოდნელი შედეგები
სამინისტროსათვის ინფორმაცია და ტექნოლოგიები, რომელიც ახორციელებს აღნიშნული ინფორმაციის მხარდაჭერას, წარმოადგენს ერთ-ერთ ყველაზე ღირებულ აქტივს. სამინისტრო იყენებს საინფორმაციო ტექნოლოგიების ავტომატიზებულ სისტემებს (საინფორმაციო სისტემებს) საკუთარი ინფორმაციის დასამუშავებლად. სამინისტროს მიზანი - ბიზნეს-პროცესების მაქსიმალური ავტომატიზირება სულ უფრო ზრდის ინფორმაციის ფასეულობას. ყველაზე დიდი სარგებელი, რაც შეიძლება სამინისტრომ მიიღოს სარეზერვო სერვერული ცენტრის ფორმირებით არის მონაცემების დაკარგვა-განადგურების (სრული ან ნაწილობრივი) თავიდან აცილება, რაც ბიზნეს-უწყვეტობის ძირითად კომპონენტს წარმოადგენს. ამიტომ, სარეზერვო სერვერული ცენტრი უზრუნველყოფს არა მარტო ფიზიკური ინფრასტრუქტურის (ქსელური აღჭურვილობა, სერვერული აპარატურა, მონაცემთა სანახი და ა.შ.) დაზღვევას, არამედ რაც ყველაზე მთავარია - ვალიდური ინფორმაციის შენარჩუნებას.  გარდა ამისა, შესაძლებელი იქნება დროის უმოკლეს მონაკვეთში კრიტიკული სერვისების სრული აღდგენა და როგორც შიდა, ასევე გარე მომხმარებლებისათვის სერვისების მიწოდების ორგანიზება. 
5. რისკების შეფასება
აღნიშნულ თავში მოყვანილია რისკების შეფასების მატრიცა, რომელიც ეყრდნობა არსებული მდგომარეობის ანალიზს.

	გაგრილების დროებითი სისტემა
	
	ბიზნესის აღდგენის პროცედურების დოკუმენტაცია, ტესტირება და თანხლება

	
	ხანძარი შენობაში (სასერვერო უბანზე)
	საშუალო
	ავტომატური სახანძრო სისტემის დაყენება.
	ამოცანების გადატანა მოშორებულ სარეზერვო ცენტრში
	
	

	
	ელ–მომარაგების შეწყვეტა
	დაბალი
	შესაბამისი სიმძლავრის ავტომატური დაქოქვის მქონე გენერატორი, UPS
	ამოცანების გადატანა მოშორებულ სარეზერვო ცენტრში
	
	

	
	ინტერნეტ კომუნიკაციის გათიშვა შენობაში (პროვაიდერის გათიშვა)
	დაბალი
	ორი დამოუკიდებელი პროვაიდერის არსებობა
	დინამიური მარშრუტიზაცია
	
	

	
	ლოკალური სტიქიური უბედურება (შენობის დანგრევა)
	საშუალო
	სარეზერვო ცენტრის ფორმირება
	ამოცანების გადატანა მოშორებულ სარეზერვო ცენტრში
	
	




6. პროექტის სავარაუდო ბიუჯეტი
	 
	აქტივობა
	რაოდენობა
	ერთეულის ფასი
	ჯამური ღირებულება
	დაფინანსების წყარო
	შენიშვნა

	არსებული სერვერული ცენტრის მოდერნიზება

	ფიზიკური ინფრასტრუქტურა

	3.1.1.
	ვიდეო დაკვირვების სისტემის მონტაჟი
	1
	1 200
	1 200
	 
	 

	
	ხანძარსაწინააღმდეგო დაფის მონტაჟი
	1
	0
	0
	 
	 

	
	კონდიციონერების მართვის ბლოკი
	1
	2 000
	2 000
	 
	 

	
	კონდიციონერის ავტომატური ჩართვის ბლოკი
	1
	1 000
	1 000
	 
	 

	ტექნიკური აღჭურვილობა

	სერვერული პარკი

	3.1.2.2.
	ბლეიდ სისტემის კორპუსი
	1
	13 000
	13 000
	 
	 

	
	ბლეიდ სერვერები
	6
	57 500
	345 000
	 
	 

	პროგრამული ლიცენზიები

	3.1.3.
	VMware
	12
	9 075
	108 900
	 
	 

	
	MS BizTalk
	1
	28 065
	28 065
	 
	 

	
	MS SharePoint
	1
	3 135
	3 135
	 
	 

	სარეზერვო სერვერული ცენტრის ფორმირება

	ფიზიკური ინფრასტრუქტურა

	3.2.1.
	უწყვეტი კვების წყარო (UPS) 36 კვტ.
	1
	159 300
	159 300
	 
	 

	
	გენერატორი 80 კვტ.
	1
	62 540
	62 540
	 
	 

	
	სერვერების კარადა (რეკი)
	3
	6 962
	20 886
	 
	 

	
	სერვერების კარადის გაგრილების სისტემა
	2
	56 640
	113 280
	 
	 

	
	სერვერების კარადის გაგრილების სისტემის გარე ბლოკი (ჩილერი)
	2
	93 220
	186 440
	 
	 

	
	ხანძრის აღმოჩენის და ქრობის სისტემა რეკებში
	2
	15 104
	30 208
	 
	 

	
	ინფრასტრუქტურის მონიტორინგის სისტემა
	1
	14 750
	14 750
	 
	 

	
	სერვერული ცენტრის ოთახისათვის კონდიციონერები
	3
	1 500
	4 500
	 
	 

	
	ვიდეო დაკვირვების და ტერიტორიაზე დაშვების სისტემის მონტაჟი
	1
	4 386
	4 386
	 
	 

	
	ხანძრის აღმოჩენის და ქრობის სისტემა სერვერული ოთახისათვის
	1
	0
	0
	 
	 

	
	აწეული იატაკი და შეკიდული ჭერი
	1
	20 650
	20 650
	 
	 

	
	მონტაჟი და ინსტალაცია
	1
	23 000
	23 000
	 
	 

	
	ოპტიკურ-ბოჭკოვანი სადენი სერვერულ ცენტრებს შორის
	1
	 
	 
	 
	საჭიროებს დამატებით მოკვლევას

	ტექნიკური აღჭურვილობა

	ქსელური აპარატურა

	3.2.2.1.
	მარშრუტიზატორი
	2
	0
	0
	 
	მარშრუტიზატორის რეზერვი არსებობს, რომელიც გამოდგება სარეზერვო ცენტრისათვის

	
	ფილტრი
	2
	0
	0
	 
	ჩანაცვლებული ფილტრი გამოდგება სარეზერვო ცენტრისათვის

	
	მონაცემთა სანახის გამანაწილებელი
	2
	53 750
	107 500
	 
	 

	
	ქსელის გამანაწილებელი
	2
	18 300
	36 600
	 
	 

	
	გამანაწილებელი ქსელის აგრეგაციისათვის
	2
	18 300
	36 600
	[bookmark: _GoBack] 
	 

	სერვერული პარკი

	3.2.2.2.
	ბლეიდ სისტემის კორპუსი
	2
	13 000
	26 000
	 
	 

	
	ბლეიდ სერვერები
	14
	57 500
	805 000
	 
	 

	მონაცემთა სანახი

	3.2.2.3.
	მონაცემთა სანახის მართვის ბლოკი და მყარი დისკების თარო 16 ცალი 300გბ FC 15K დისკებით
	2
	132 000
	264 000
	 
	 

	
	მყარი დისკების თარო 16 ცალი 2ტბ SATA 7200 დისკებით
	1
	107 700
	107 700
	 
	 

	პროგრამული ლიცენზიები

	3.2.3.
	MS SQL Server 2008 R2 SP1
	1
	17 450
	17 450
	 
	 

	
	MS BizTalk
	1
	28 065
	28 065
	 
	 

	
	MS Exchange
	1
	2 640
	2 640
	 
	 

	
	MS SharePoint
	1
	3 135
	3 135
	 
	 

	
	Microsoft System Centre Operations Manager
	1
	 0
	0
	 
	 

	
	VMware
	28
	9 075
	254 100
	 
	 

	 
	 
	 
	
	2 831 030
	 პროექტის ღირებულება

	 
	 
	 
	 
	320 000
	ბიუჯეტით გათვალისწინებული თანხა

	 
	 ჯამი
	 
	 
	2 511 030
	 
	 



შენიშვნა:	*  პროექტის ბიუჯეტი შედგენილი სამინისტროს ფარგლებში უკვე განხორციელებული შესყიდვების გათვალისწინებით
** თანხები შეიცავს დღგ-ს

